ТЕГЕНСЕ 
Күбәләкле ал күлдәге 
Эй килешә Ләйләгә. 
Ләйлә кейгән күлдәктәрҙе 
Уңған апайҙар тегә. 

БАНКИР 
Өләсәй һаҡлай аҡсаһын 
Шкаф артында банкыла. 
Ә мин йыйған тинлектәрҙе 
Алып барҙым банкыға. 
Банкир ағай “үрсетһен”, 
Тәтәй аларлыҡ итһен. 

ШАХТЕР 
Һуҡыр сысҡан аптыраған, 
Күреп ҡалғас шахтерҙы. 
Әлегәсә белгәне юҡ 
Үҙе кеүек батырҙы. 
Байлыҡ таба ағайҙар – 
Ҡараңғынан ҡурҡмайҙар. 


































УРМАНСЫ 
Ағайым - етеҙ урмансы, 
Тәбиғәтте һаҡлаусы, 
Терпекәйҙе,тейенкәйҙе, 
Ҡуянҡайҙы яҡлаусы. 
Мин дә урман ҡарайым, 
Ғорурланһын ағайым. 

АШНАҠСЫ 
”Кем эшләмәй - шул ашамай”,- 
Яҡшы белә ашнаҡсы. 
Шоколадтан торт бешереп 
Тәмләтеп ҡарамаҡсы. 
Телдәреңде йоторлоҡ, 
Һөнәрҙәрен оторлоҡ! 
(Миләүшә Ғәлиева)

УҠЫТЫУСЫ 
Белем илен күргәнем юҡ, 
Бәләкәй мин әлегә. 
“Уҡытыусы ишек аса, - 
Ти әсәйем, - ул илгә”. 
